
«Սպառողական կրեդիտավորման մասին Հայաստանի Հանրապետության օրենքում լրացում կատարելու մասին և Արժութային կարգավորման և արժութային վերահսկողության մասին Հայաստանի Հանրապետության օրենքում լրացումներ կատարելու մասին Հայաստանի Հանրապետու​թյան օրենքների նախագծերի վերաբերյալ ստացված դիտողությունների և առաջարկությունների վերաբերյալ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ գյուղատնտեսության նախարարություն
13.01.2015թ. թիվ  ՍԿ/ԿԱ-1/17-15
	1. Սպառողական կրեդիտավորման մասին Հայաստանի Հանրապետության օրենքում լրացում կատարելու մասին ՀՀ օրենքի նախագծի վերաբերյալ առաջարկվում է, որ Սպառողական կրեդիտավորման մասին Հայաստանի Հանրապետության օրենքի դրույթները տարածվեն մինչև 2 մլն ՀՀ դրամ (1 մլն ՀՀ դրամի փոխարեն) գումարի չափով և/կամ դրան համարժեք արտարժույթով տրամադրված գյուղատնտեսական կրեդիտների վրա, հաշվի առնելով գյուղատնտեսության ոլորտում տրամադրվող վարկերի միջին մեծությունը և վերջին շրջանում դրամի արժեզրկումը,

2. Արժութային կարգավորման և արժութային վերահսկողության մասին Հայաստանի Հանրապետության օրենքում լրացումներ կատարելու մասին ՀՀ օրենքի նախագծի 1-ին հոդվածի 2-րդ մասի <<8-րդ մասը>> բառերը փոխարինել <<81-րդ մասը>> բառերով, հաշվի առնելով, որ <<Արժութային կարգավորման և արժութային վերահսկողության մասին>> ՀՀ օրենքի 7-րդ հոդվածի 8-րդ մասում <<դրամով>> բառ շարադրված չէ։
3. Նախագծերում <<ՀՀ>> հապավումները համապատասխանեցնել օրենքի 45-րդ հոդվածի 11-րդ մասի 2-րդ պարբերությանը:


	Ընդունվել է
Ընդունվել է
Ընդունվել է

	Կատարվել է համապատասխան փոփոխություն
Կատարվել է համապատասխան փոփոխություն

Կատարվել է համապատասխան փոփոխություն



	ՀՀ առողջապահության նախարարություն
20.01.2015թ. թիվ
ԱՄ/06.1/313-15 

	Սպառողական կրեդիտավորման մասին Հայաստանի Հանրապետության օրենքում լրացում կատարելու մասին Հայաստանի Հանրապետության օրենքի նախագծով պայմանավորված` անհրաժեշտություն է առաջանում համապատասխան փոփոխություն կատարել նաև Սպառողական կրեդիտավորման մասին Հայաստանի Հանրապետության օրենքի 3-րդ հոդվածում:
	Չի ընդունվել
	Սպառողական կրեդիտավորման մասին ՀՀ օրենքի (Օրենք) 3-րդ հոդվածով սահմանվում են բացառություն կազմող կրեդիտավորման պայմանագրերը, իսկ Նախագծով հստակ սահմանվում են այն կրեդիտավորման պայմանագրերը, որոնց վրա տարածվում են Օրենքի կարգավորման դրույթները, ուստի Օրենքի 3-րդ հոդվածում լրացուցիչ բացառություն սահմանելու անհրաժեշտություն չի առաջանում:



	ՀՀ կենտրոնական բանկ

22.01.2015թ. թիվ

15.1-07/0004-15
	Դիտողություններ և առաջարկություններ չկան:
	Ընդունվել է ի գիտություն
	

	ՀՀ արդարադատության նախարարություն

11.02.2015թ. թիվ  01/14/1131-15
	(Հակակոռուպցիոն բնագավառում կարգավորման ազդեցության գնահատման եզրակացություն)

«Սպառողական կրեդիտավորման մասին» Հայաստանի Հանրապետության օրենքում լրացում կատարելու մասին» և «Արժութային կարգավորման և արժութային վերահսկողության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերն իրենց մեջ  պարունակում են Հայաստանի Հանրապետության կառավարության  2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 4-րդ ենթակետով նախատեսված կոռուպցիոն գործոն, որը դրսևորվում է իրավական ակտում երկիմաստ եզրույթների, իրավական ակտի լեզվի ոչ հստակության, պարզության, մատչելիության գնահատողական բնույթի հասկացությունների միջոցով: Մասնավորապես, հստակ չեն և տարատեսակ մեկանաբանությունների տեղիք կարող են տալ «գյուղատնտեսական կրեդիտ» և/կամ «գյուղացիական կրեդիտ» հասկացությունները: Պարզ չէ, թե ինչպիսի կրեդիտների մասին է խոսքը` գյուղատնտեսության ոլորտում ձեռնարկատիրական գործունեության իրականացման նպատակով անձանց տրամադրվող կրեդիտների±, ձեռնարկատիրական գործունեության իրականացման նպատակով միայն անհատ գյուղացիներին տրամադրվող կրեդիտների±, թե± ձեռնարկատիրական գործունեության իրականացման նպատակով այն գյուղացիներին տրամադրվող կրեդիտների մասին, որոնք  գյուղատնտեսական արտադրանք արտադրելու նպատակով կնքել են համատեղ գործունեության պայմանագիր:
«Սպառողական կրեդիտավորման մասին» Հայաստանի Հանրապետության օրենքում լրացում կատարելու մասին» և «Արժութային կարգավորման և արժութային վերահսկողության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերն իրենց մեջ  պարունակում են նաև Հայաստանի Հանրապետության կառավարության  2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 5-րդ ենթակետով նախատեսված կոռուպցիոն գործոն, որը դրսևորվում է կարգավորման բացերի առկայությամբ: 

Մասնավորապես, Հայաստանի Հանրապետությունում գյուղատնտեսության ոլորտը չունի հստակ իրավական կարգավորում, և այդ առումով առկա է օրենսդրական բաց գյուղատնտեսության ոլորտում սուբյեկտների իրավական կարգավիճակի հետ կապված:
Պետական փորձագիտական եզրակացություն
1. Օրենքների նախագծերը (այսուհետ՝ նախագծեր) համապատասխանում են Հայաստանի Հանրապետության Սահմանադրությանը:

2. Նախագծերը համապատասխանում են հավասար իրավաբանական ուժ ունեցող իրավական ակտերի դրույթներին:



3. Նախագծերում իրավական այլ ակտերի նորմերի անհարկի կրկնություններ առկա չեն:
     4. Իրավական ակտերում համապատասխան լրացումներ կատարելու անհրաժեշտությունն առկա է:

5. Նախագծերում անհրաժեշտ բոլոր հարցերը կարգավորված չեն:

Այսպես, «Սպառողական կրեդիտավորման մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծով նախատեսվում է «Սպառողական կրեդիտավորման մասին» Հայաստանի Հանրապետության օրենքի 1-ին հոդվածը լրացնել 2-րդ մասով`  հետևյալ բովանդակությամբ. 
«Սույն օրենքը տարածվում է նաև մինչև 2 մլն դրամ գումարի չափով և/կամ դրան համարժեք արտարժույթով տրամադրված գյուղատնտնեսական կրեդիտների վրա»:  

Վերը նշված կարգավորման առնչությամբ առաջ է գալիս հետևյալ հարցադրումը` արդյո±ք միայն վերոհիշյալ դրույթով օրենքում նախատեսվող լրացումը բավարար է «Սպառողական կրեդիտավորման մասին» ՀՀ օրենքում գյուղատնտեսական կրեդիտների կապակցությամբ առաջացող հարաբերությունների իրավական կարգավորման համար: 
 Գտնում ենք, որ դրանով նախ`
1. Հակասություն կառաջանա «Իրավական ակտերի մասին» ՀՀ օրենքի 40-րդ հոդվածի 1-ին մասի երկրորդ պարբերության հետ, որի համաձայն իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա  կարգավորման առարկայի մասին:

2. Անհամապատասխանություն կառաջանա նաև «Սպառողական կրեդիտավորման մասին» ՀՀ օրենքում նշված նպատակի հետ. այսպես` «Սպառողական կրեդիտավորման մասին» ՀՀ օրենքի համաձայն նշված օրենքի նպատակը Հայաստանի Հանրապետությունում սպառողական կրեդիտավորման պայմանագրերի կողմ համարվող կամ սպառողական կրեդիտավորումից օգտվելու ցանկություն ունեցող սպառողների իրավունքների պաշտպանությունն է, կրեդիտավորման համակարգի զարգացումը և միասնական կանոնների սահմանումը, ֆինանսական միջնորդության ավելացումը և ֆինանսական համակարգի նկատմամբ սպառողների վստահության բարձրացումը: 
Այսինքն` «Սպառողական կրեդիտավորման մասին» ՀՀ օրենքն ուղղված է սպառողների մասով կրեդիտավորման հարաբերությունների իրավական կարգավորմանը: Հարց է ծագում` արդյո±ք այն սուբյեկտները, որոնց նախատեսվում է տրամադրել գյուղատնտեսական կրեդիտ, դասվում են սպառողների շարքը: Կարծում ենք, որ այս կապակցությամբ առաջանում է իրավական որոշակիության խնդիր, քանի որ ՀՀ իրավական որևէ ակտով գյուղատնտեսական կրեդիտ ստացող սուբյեկտի կարգավիճակը որոշված չէ: Մինչդեռ, օրինակ, սպառողական կրեդիտավորումից օգտվող անձանց` «սպառող»-ների հասկացությունը սահմանված է ինչպես «Սպառողական կրեդիտավորման մասին» ՀՀ օրենքով, այնպես էլ «Սպառողների իրավունքների պաշտպանության մասին» ՀՀ օրենքով: 
3. Անհրաժեշտություն կառաջանա համապատասխան լրացումներ կատարել «Սպառողական կրեդիտավորման մասին» ՀՀ օրենքի բոլոր այն հոդվածներում, որտեղ առկա է «սպառող» բառը` վերջինիս հետ նշելով նաև «գյուղատնտեսական կրեդիտ ստացող անձանց»: Օրինակ`  «Սպառողական կրեդիտավորման մասին» ՀՀ օրենքի 2-րդ  հոդվածի 1-ին մասի 3-րդ  կետի համաձայն կրեդիտավորման պայմանագիրը գործարք է, որով կրեդիտավորողը սպառողին տրամադրում կամ խոստանում է տրամադրել կրեդիտ: 
Հետևաբար, որպեսզի «Սպառողական կրեդիտավորման մասին» ՀՀ  օրենքում ներդրվի «Սպառողական կրեդիտավորման մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծով նախատեսվող վերը հիշատակված  դրույթը,  անհրաժեշտ է առնվազն «Սպառողական կրեդիտավորման մասին» ՀՀ օրենքի 2-րդ  հոդվածի 1-ին մասի    3-րդ  կետում նշել նաև գյուղատնտեսական կրեդիտ ստացող անձանց: Դրանով կրեդիտավորման պայմանագրի տակ կհասկացվի այն գործարքը, որով կրեդիտավորողը տրամադրում կամ խոստանում է տրամադրել կրեդիտ ոչ միայն սպառողին, այլև գյուղատնտեսական կրեդիտ ստանալուն հավակնող համապատասխան անձանց: 
Բացի այդ, «Արժութային կարգավորման և արժութային  վերահսկողության մասին»  ՀՀ օրենքում լրացումներ կատարելու մասին» ՀՀ օրենքի նախագծով առաջարկվում է «Արժութային կարգավորման և արժութային վերահսկողության մասին» ՀՀ օրենքի 7-րդ հոդվածի 51-րդ մասը լրացնել հետևյալ նախադասությամբ.

«Սույն մասից բացառություն են կազմում մինչև 2 մլն դրամի չափով տրամադրվող գյուղացիական կրեդիտները, որոնք կարող են տրամադրվել ինչպես Հայաստանի Հանրապետության դրամով, այնպես էլ արտարժույթով», իսկ «Արժութային կարգավորման և արժութային վերահսկողության մասին» ՀՀ օրենքի 7-րդ հոդվածի 81-րդ մասում «դրամով» բառից հետո լրացնել «բացառությամբ մինչև 2 մլն դրամի չափով տրամադրվող գյուղացիական կրեդիտների, որոնք կարող են տրամադրվել ինչպես Հայաստանի Հանրապետության դրամով, այնպես էլ արտարժույթով» արտահայտությունը: 
Այսպիսով, իրավացիորեն հետևյալ հարցն է առաջանում` ինչո±վ է պայմանավորված, որ   «Սպառողական կրեդիտավորման մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծում խոսվում է գյուղատնտեսական կրեդիտների մասին, իսկ «Արժութային կարգավորման և արժութային  վերահսկողության մասին»  ՀՀ օրենքում լրացումներ կատարելու մասին» ՀՀ օրենքի նախագծում գյուղացիական կրեդիտների մասին: Ո±րն է դրանց տարբերությունը: Իսկ եթե խոսքը միևնույն տեսակի կրեդիտների մասին է, ապա այդ դեպքում անհրաժեշտ է միևնույն միտքն արտահայտել միևնույն բառերով  իրավական ակտերում միևնույն միտքն արտահայտող հասկացությունների օգտագործման միասնականությունն ապահովելու նպատակով` հիմք ընդունելով «Իրավական ակտերի մասին» ՀՀ օրենքի 36-րդ հոդվածի 4-րդ մասը: 
Գտնում ենք նաև, որ գյուղատնտեսական կրեդիտ և/կամ գյուղացիական կրեդիտ հասկացության հստակեցման և տարբեր մեկնաբանումներից խուսափելու համար անհրաժեշտ է «Սպառողական կրեդիտավորման մասին» ՀՀ օրենքում, մասնավորապես դրա 2-րդ հոդվածում` օրենքում օգտագործվող հիմնական հասկացությունների շարքում, տալ «գյուղատնտեսական կրեդիտ» և/կամ «գյուղացիական կրեդիտ» հասկացության բնորոշումը: 
Նշենք նաև, որ «Սպառողական կրեդիտավորման մասին» Հայաստանի Հանրապետության օրենքում լրացում կատարելու մասին» և «Արժութային կարգավորման և արժութային վերահսկողության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերին կցված տեղեկանք-հիմնավորման մեջ վերոնշյալ հարցը հստակ կարգավորված չէ: Այսպես, տեղեկանք-հիմնավորման մեջ նշվում է ինչպես անհատ գյուղացիական տնտեսությունների մասին, այնպես էլ գյուղատնտեսության ոլորտում  ձեռնարկատիրական գործունեությամբ զբաղվելու մասին: Սակայն հարկ է նշել, որ ՀՀ քաղաքացիական օրենսգրքի 26-րդ հոդվածի 2-րդ մասի համաձայն քաղաքացիներն առանց պետական գրանցման կամ հաշվառման (առանց իրավաբանական անձ կազմավորելու կամ անհատ ձեռնարկատեր հաշվառվելու) իրավունք ունեն զբաղվելու ձեռնարկատիրական գործունեությամբ, եթե հանդիսանում են արտոնագրային վճար վճարողներ կամ գյուղատնտեսական արտադրանք արտադրելու նպատակով կնքել են համատեղ գործունեության պայմանագիր: Գյուղատնտեսական արտադրությամբ զբաղվող քաղաքացիները ձեռնարկատիրական գործունեության սուբյեկտ են հանդիսանում միայն տվյալ համատեղ գործունեության պայմանագրի սահմաններում:

      Հետևաբար վերոհիշյալ նախագծերում, ինչպես նաև դրանց կցված տեղեկանք-հիմնավորման մեջ անհստակություն է առաջանում, թե խոսքը գյուղատնտեսության ոլորտում ձեռնարկատիրական գործունեության իրականացման նպատակով անձանց տրամադրվող կրեդիտների± մասին է, ձեռնարկատիրական գործունեության իրականացման նպատակով միայն անհատ գյուղացիներին տրամադրվող կրեդիտների± մասին է, թե± ձեռնարկատիրական գործունեության իրականացման նպատակով այն գյուղացիներին տրամադրվող կրեդիտների մասին, որոնք  գյուղատնտեսական արտադրանք արտադրելու նպատակով կնքել են համատեղ գործունեության պայմանագիր, ինչպես նախատեսված է ՀՀ քաղաքացիական օրենսգրքի 26-րդ հոդվածի 2-րդ մասով:

Այսպիսով, գտնում ենք` ողջունելի են վերոնշյալ նախագծերով առաջարկվող գյուղատնտեսական և/կամ գյուղացիական կրեդիտների հետ կապված հարաբերությունների իրավական կարգավորմանն ուղղված առաջարկությունները, սակայն վերը նշված հիմնավորումներով այդ առաջարկությունները հանդիսանում են բավական խնդրահարույց:
6. Նախագծերն իրենց մեջ պարունակում են Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 4-րդ և 5-րդ ենթակետերով նախատեսված կոռուպցիոն գործոններ:
7. Օրենսդրական տեխնիկայի կանոնները մասամբ պահպանված չեն: Այսպես`  «Իրավական ակտերի նախագծերի մշակման մեթոդական ցուցումներին հավանություն տալու և ՀՀ կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» ՀՀ կառավարության  2012 թվականի ապրիլի 5-ի N13 արձանագրային որոշման հավելվածի համաձայն  իրավական ակտում մեկից մինչև տասը թվերը ներառյալ գրվում են բառերով, իսկ տասից բարձր թվերը` արաբական թվանշաններով: 
Այս առումով «Սպառողական կրեդիտավորման մասին» Հայաստանի Հանրապետության օրենքում լրացում կատարելու մասին» և «Արժութային կարգավորման և արժութային վերահսկողության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերում «2 մլն» արտահայտությունն անհրաժեշտ է փոխարինել «2.000.000» թվով: 
Ելնելով վերոգրյալից` «Սպառողական կրեդիտավորման մասին» Հայաստանի Հանրապետության օրենքում լրացում կատարելու մասին» և «Արժութային կարգավորման և արժութային վերահսկողության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերն ունեն լրամշակման անհրաժեշտություն:


	Ընդունվել է
Ընդունվել է ի գիտություն
Ընդունվել է ի գիտություն

Ընդունվել է
Ընդունվել է
Ընդունվել է
Ընդունվել է

Ընդունվել է
Ընդունվել է
	Գյուղացիական կրեդիտ հասկացությունը նախագծում փոխարինվել է գյուղատնտեսական նշանակության կրեդիտ հասկացությամբ:
Նախագծով սահմանելով «գյուղատնտեսական նշանակության կրեդիտ» հասկացությունը, ինչպես նաև համապատասխանաբար որոշակիություն մտցնելով «սպառող» հասկացության մեջ՝ հստակություն մտցնելով գյուղատնտեսության ոլորտում գործունեություն ծավալող անձանց մասով, ովքեր կարող են ստանալ գյուղատնտեսական նշանակության կրեդիտ:
Անհամապատասխանություն չառաջանալու համար նախագծով խմբագրվել է «Սպառողական կրեդիտավորման մասին» ՀՀ օրենքում «սպառող» հասկացությունը, համաձայն որի՝ գյուղատնտեսական նշանակության կրեդիտ ստացողը նույնպես այդ օրենքի իմաստով համարվում է սպառող:  
Կատարվել է համապատասխան փոփոխություն, որի արդյունքում «Սպառողական կրեդիտավորման մասին» ՀՀ օրենքի ողջ տեքստում «սպառող» բառի կողքին գյուղատնտեսական նշանակության կրեդիտ ստացող անձանց ավելացնելու անհրաժեշտություն այլևս չկա:
Կատարվել է համապատասխան փոփոխություն: Նշված հասկացությունների միջև տարբերության պատճառը վրիպակն էր, որը վերացվել է՝ սահմանելով «գյուղատնտեսական նշանակության կրեդիտ» հասկացությունը:
Կատարվել են համապատասխան փոփոխություններ, ըստ որոնց՝ գյուղատնտեսական նշանակության կրեդիտ ստացող են համարվում գյուղատնտեսության ոլորտում ձեռնարկատիրական գործունեություն ծավալող անհատ անձինք (քաղաքացիները):
Կատարվել են համապատասխան փոփոխություններ
Կատարվել են համապատասխան փոփոխություններ:


